
ანგარიში
შეფასების დაწყების თარიღი: 05. 06. 2013წ.                

შეფასების დასრულების თარიღი: 05.06.2013წ.
შეფასების ობიექტი: ააიპ ,,საქველმოქმედო ჰუმანიტარული ფონდი ,,ბრეს“ საქართველოს“ მართვის ქვეშ არსებული მცირე საოჯახო ტიპის სახლი
მისამართი: დუშეთის რაიონი, შამანაურის ქ #94

ტელ.: 593348979

ვიზიტის განმახორციელებელი პირები: 

· საქართველოს შრომის, ჯანმრთელობისა და სოციალური დაცვის სამინისტროს წარმომადგენელი: მაკა ვარდოსანიძე
· საქართველოს სოციალურ მუშაკთა ასოციაციის წარმომადგენლი: ასმათ კუბლაშვილი
ინფორმაციის წყაროები: ინტერვიუს ჩატარებისა და დოკუმენტაციის შესწავლის მეთოდთან  ერთად, ვიზიტის დროს მიღებული ინფორმაცია ეყრდნობა დაკვირვების შედეგებს.  გამოიკითხა გარე წყაროები.
შიდა წყაროები: პირისპირ ინტერვიუ ჩატარდა მცირე საოჯახო ტიპის სახლის მენეჯერთან, ორ აღმზრდელთან და ოთხ ბენეფიციართან. 
ვიზიტის მიმდინარეობა: ვიზიტი მიმდინარეობდა ერთი დღის განმავლობაში. ვიზიტის  შესახებ მომსახურების მიმწოდებელს წინასწარი ინფორმაცია არ ჰქონდა. მონიტორინგის ჯგუფი შედგებოდა ორი პერსონისაგან. მონიტორინგის პროცესში ინტერვიუ ჩატარდა სახლის ბენეფიციარებთან, პერსონალთან – დედობილ-მამობილთან და მენეჯერთან. ჯგუფი გაეცნო მომსახურებაში არსებულ დოკუმენტაციას. ზემოხსენებული ღონისძიებების განხორციელების პარალელურად მიმდინარეობდა დაკვირვების პროცესი.
ვიზიტის შედეგი: განხორციელებული მონიტორინგის შედეგად, მცირე საოჯახო ტიპის სახლის მომსახურებისთვის ბავშვზე ზრუნვის სტანდარტებით (16 სტანდარტი) განსაზღვრული ვალდებულებების შესრულების მონიტორინგთან დაკავშირებით შემუშავებული ინსტრუმენტის 102 პუნქტიდან  1 არარელევანტურია, მომსახურება:

	სრულად აკმაყოფილებს  
	80 პუნქტს

	ნაწილობრივ აკმაყოფილებს
	12 ქვეპუნქტს

	ვერ აკმაყოფილებს
	5 პუნქტს

	საჭიროებს სასწრაფო რეაგირებას
	4 პუნქტს


შეჯამება
შეფასების შემაჯამებელი ცხრილი
	მუხლი
	კატეგორია

ქულა
	გაწითლებული
 ქვეპუნქტების ნომრები
	გაწითლებული ქვეპუნქტების შინაარსი
	კომენტარი

	1. ინფორმაცია მომსახურების შესახებ
	1.38  (С -)
	1.3.2
	ბენეფიციართა 24-საათიან ზრუნვაში მოთავსებისა და ამ ზრუნვიდან გაყვანის აღრიცხვის ჟურნალი
	მომსახურებამ ვერ წარმოადგინა ბენეფიციართა სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალი.

	2. მომსახურების ინკლუზიურობა
	1.75 (A)
	
	
	

	3. კონფიდენციალობის დაცვა  
	1.75 (A)
	
	
	

	4. მომსახურებისას ინდივიდუალური მიდგომა
	1.2 ( D)
	
	
	

	5. ემოციური და სოციალური განვითარება
	2 (A)
	
	
	

	6. კვება
	2 (A)
	
	
	

	7. დასვენებისა და გაჯანსაღების შესაძლებლობები
	1.75 ( A )
	
	
	

	8. განათლება
	1.5 (B-)
	8.1.3
	უფლებამოსილ ორგანოთა ჩართულობით უზრუნველყოფს განსაკუთრებული (სპეციალური) საგანმანათლებლო საჭიროებების მქონე ბენეფიციარის დაკავშირება შესაბამის საგანმანათლებლო დაწესებულებასთან ან სპეციალისტთან
	მომსახურების ერთ-ერთი ბენეფიციარი სპეციალური საგანმანათლებლო საჭიროების მქონეა და ესაჭიროება ინდივიდუალური სასწავლო გეგმით სწავლება, თუმცა ამ კუთხით რეაგირება არ არის განხორციელებული. აღმზრდელი დამოუკიდებლად ცდილობს ბენეფიციარს დააძლევინოს აკადემიური ჩამორჩენა, თუმცა მცდელობა ნაკლებად ეფექტურია.    



	9. ჯანმრთელობის დაცვა
	2 ( A)
	
	
	

	10. უკუკავშირისა და გაპროტესტების პროცედურები
	1.2 ( D)
	
	
	

	11. ძალადობისგან დაცვა
	1.67 (B-)
	11.2
	მომსახურების მიმწოდებელი საჭიროების შემთხვევებში, ატარებს სათანადო ღონისძიებებს ბენეფიციართა ფსიქო-სოციალური დახმარების მიზნით
	მომსახურების მიმწოდებლის მხრიდან  უზრუნველყოფს ბენეფიციართა ფსიქო-სოციალური დახმარების მიზნით გატარებული ღონისძიებები არასაკმარისია.  აღნიშნულ პროცესში არ არის ჩართული შესაბამისი კვალიფიკაციის სპეციალისტები და მომსახურების დახმარება შემოიფარგლება აღმზრდელის მხრიდან ბენეფიციარებთან ინდივიდუალურად გაწეული მუშაობით. ერთ–ერთი აღსაზრდელის ფსიქოლოგიური დახმარების საჭიროება მნიშვნელოვნად გამოხატულია, რომელსაც ადასტურებს სახლის აღმზრდელიც. თუმცა აღნიშნულ ბენეფიციართან მომსახურების დახმარება (გარდა აღმზრდელის მუშაობისა) მიმდინარე ეტაპზე შემოიფარგლა მხოლოდ ფსიქოლოგის ერთჯერადი კონსულტაციით

	12. ზრუნვა და მეთვალყურეობა
	2 (A)
	
	
	

	13. დამოუკიდებელი ცხოვრებისთვის მომზადება და მომსახურებიდან გასვლა
	1.8 ( A)
	
	
	

	14. ბენეფიციარზე ორიენტირებული გარემო
	1.87 (A-)
	14.4.1
	24 საათიანი მომსახურებისას - საძინებელი ოთახები შეესაბამება ბენეფიციართა რაოდენობას: ერთ ბენეფიციარზე არანაკლებ 6 კვ.მ-სა.
	ააიპ საქველმოქმედო ჰუმანიტარული ფონდი ,,ბრეს“ საქართველო აღნიშნულ ფართზე კანონმდებლობით დადგენილი წესით რეგისტრირებულია მცირე საოჯახო ტიპის სახლის მომსახურების მიმწოდებლად, 8 ბენეფიციარზე. სახლში არსებული საძინებელი ოთახების რაოდენობა, ოთახების კვადრატულობის გათვალისწინებით (სტანდარტთან შესაბამისობაში) უზრუნველყოფს მხოლოდ 7 ბენეფიციარის მომსახურებას, მიუხედავად იმისა, რომ სახლი საკმაოდ დიდია და არსებობს საკმარისი ფართი დამატებითი საძინებელი ოთახის მოსაწყობად.

	15. უსაფრთხოება და სანიტარიული მდგომარეობა
	1.73 (B) 
	
	
	

	16. მოთხოვნები პერსონალის მიმართ
	2 (A)
	
	
	


ძირითადი რეკომენდაციები მომსახურების მიმწოდებლისათვის:
· მოხდეს სააღმზრდელო პროგრამის  სრულყოფა – მასში  გაიწეროს აღზრდის მეთოდიკა; 

· შინაგანაწესში ასახულ იქნას ინფექციური დაავადებების თავიდან აცილების მიზნით შემუშავებული წესები, ასევე მოხალისეებისა და პრაქტიკაზე მყოფი სტუდენტების ქცევის წესები; 
· მომსახურებაში ნებისმიერი დაინტერესებული პირისათვის ხელმისაწვდომი იყოს მომსახურების შესახებ დეტალური საინფორმაციო ფურცელი; 

· უზრუნველყოფილ იქნას აზრის გამოხატვის პასუხად გატარებული ღონისძიებების წერილობითი აღრიცხვა;

· მომსახურებამ აწარმოოს ბენეფიციართა სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალი;

· უზრუნველყოფილ იქნას უფლებამოსილი ორგანოების  ჩართულობა განსაკუთრებული (სპეციალური) საგანმანათლებლო საჭიროებების მქონე ბენეფიციარისათვის ინდივიდუალური სასწავლო გეგმის შედგენის მიზნით;
· მომსახურებამ უზრუნველყოს ბენეფიციართა პირადი საქმეების ხელშეუხებლობა; 

· ბენეფიციართა საჭიროებიდან გამომდინარე, მომსახურების მიმწოდებელმა დროულად უზრუნველყოს  სპეციალისტების ჩართულობა ბენეფიციართა ფსიქო-სოციალური დახმარების მიზნით;  

· მომსახურების ინდივიდუალური გეგმა სრულად და დეტალურად შეიცავდეს ინფორმაციას  მიმწოდებლის მიერ დაგეგმილი ღონისძიებების შესახებ;
· სახლში თვალსაჩინო ადგილზე  იყოს გამოკრული პოლიციის, სახანძროს, სამაშველო სამსახურის, სასწრაფო სამედიცინო დახმარების, გაზის, ელექტროენერგიის, წყლის და კანალიზაციის მომწოდებელი ადგილობრივი სამსახურების  საკონტაქტო ინფორმაცია;
· მომსახურებამ  ბენეფიციართათვის უზრუნველყოს  სახლის კუთვნილი ტელეფონით  სარგებლობა;
· განხორციელდეს ზედამხედველობა ბენფიციართა მიერ  დღის წესრიგის  დაცვაზე, სახლში არსებობდეს აკადემიური საათი და დაბალანსებული იყოს  ტელევიზორის, კომპიუტერის და სხვა ტექნიკის მოხმარება;

· მომსახურების მიმწოდებელმა შექმნას პირობა იმისათვის, რომ ბენეფიციარს ან/და მის კანონიერ  წარმომადგენელს შეეძლოს მომსახურების სტრუქტურისა და შინაარსის შესახებ ანონიმური უკუკავშირის მიწოდება;

· ბავშვზე ზრუნვის სტანდარტით დადგენილი ნორმის შესაბამისად, უზრუნველყოფილ იქნას საძინებელი ოთახების კვადრატულობა 1ბენეფიციარზე არანაკლებ 6 კვ.მ–სა;
დასკვნა
მონიტორინგის ჯგუფის მიერ განხორციელებული ვიზიტის შედეგად შეგვიძლია ვიმსჯელოთ რომ  დუშეთში,  ფონდ ,,ბრეს“ საქართველოს მართვის ქვეშ არსებულ მცირე საოჯახო ტიპის სახლში შექმნილია ოჯახურ პირობებთან მაქსიმალურად მიახლოებული გარემო.

მონიტორინგის ჩატარების დღეს მცირე საოჯახო ტიპის სახლში მომსახურებას იღებდა 7 ბენეფიციარი, აქედან პერსონალის გადმოცემით 2 ბენეფიციარი ამორიცხულია სპეციალიზებული დაწესებულებიდან, თუმცა აღნიშნულის დამადასტურებელი დოკუმენტაცია მომსახურებაში ვერ იქნა წარმოდგენილი.  სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალის არ არსებობის გამო შესაბამისი ჩანაწერები არ არის გაკეთებული. ადმინისტრაციის ინფორმაციით მცირე საოჯახო ტიპის სახლიდან კანონმდებლობით დადგენილი წესით ამორიცხულ ბენეფიციარებს წასასვლელი არსად აქვთ, რის გამოც მომსახურების მიმწოდებელს ხანმოკლე დროით აღებული აქვს პასუხისმგებლობა მათ რჩენასა და მზრუნველობაზე.
სახლის იერსახე მაქსიმალურად არის მიმსგავსებული ოჯახურს. სახლში არსებული ფიზიკური და ემოციური გარემოდან გამომდინარე შეგვიძლია ვიმსჯელოთ, რომ მომსახურებაში მცხოვრებთა  უმეტესობა დადებით ურთიერთობაშია ერთმანეთთან, პატივს სცემენ და ითვალისწინებენ ერთმანეთის მოსაზრებებსა და პოზიციებს. სახლში უფლება– მოვალეობები დაბალანსებულია და ყველამ იცის საკუთარი როლი. სახლის პერსონალი ხელს უწყობს ბენეფიციართა დადებითი ურთიერთობის დამყარებას როგორც ბიოლოგიურ ოჯახთან, ასევე თემთან.
დაცულია თითოეული ბენეფიციარის უფლებები და თავისუფლებები. ისინი იღებენ დახმარებას თემში არსებულ სხვადასხვა სოციალურ მომსახურებებში – დადიან თექაზე მუშაობის, ცეკვის, ფრენბურთისა და ძიუდოს წრეებზე, სარგებლობენ ჯანმრთელობის დაზღვევის სახელმწიფო პროგრამით, ჩართულნი არიან ზოგადსაგანმანათლებლო პროცესში.
დედობილი და მამობილი მუდმივად ზრუნავენ ბენეფიციარებზე, ცდილობენ სახლში არსებული გარემო იყოს მუდმივად პოზიტიური, კეთილგანწყობილნი არიან სახლის აღსაზრდელების მიმართ, რაც აისახება მათ შორის არსებულ თბილ ურთიერთობებზე.  
სახლში ყველა ბენეფიციარის პირად საქმეში ხელმისაწვდომია მომსახურების ინდივიდუალური გეგმები, რომელიც ნაწარმოებია ბენეფიციარის მომსახურებაში ჩარიცხვიდან 30 დღის განმავლობაში. ბენეფიციართა პირადი საქმეები შეიცავს ინფორმაციას გეგმის განხორციელებისა და მიღწევების შესახებ, ასევე ბენეფიციართა სოციალიზაციისა და სხვა საკითხებთან დაკავშირებით, თუმცა ძალიან მწირი და არაინფორმატიულია განათლებასთან დაკავშირებული ინფორმაცია.
მომსახურების ერთ-ერთი ბენეფიციარი სპეციალური საგანმანათლებლო საჭიროების მქონეა და ესაჭიროება ინდივიდუალური სასწავლო გეგმით სწავლება, თუმცა ამ კუთხით რეაგირება არ არის განხორციელებული.
მომსახურების რამდენიმე ბენეფიციარს გააჩნია ფსიქოლოგიური დახმარების საჭიროება, თუმცა ვერ სარგებლობენ აღნიშნული მომსახურებით, რაც საჭიროებს დროულ რეაგირებას.
მომსახურებაში არსებული დოკუმენტები ინახება დედობილ–მამობილის ოთახში, მაგიდაზე, ხელმისაწვდომ ადგილას. დაცულია ბენეფიციარის კორესპონდენციების, საუბრებისა და პირადი შეხვედრების კონფიდენციალურობა.
ბენეფიციარები საკუთარ აზრს ყოველდღიურად გამოხატავენ საღამოს შეხვედრებზე. ბენეფიციარების სურვილები და მოსაზრებები გათვალისწინებულია მათთან დაკავშირებული გადაწყვეტილების მიღების პროცესში.
 
უკუკავშირის გონივრული შემთხვევების დოკუმენტური აღრიცხვა მომსახურების მიერ არ ხორციელდება. მომსახურებას არ აქვს შექმნილი პირობა იმისათვის, რომ ბენეფიციარმა ან/და  მისმა კანონიერმა წარმომადგენელმა შეძლოს მომსახურების სტრუქტურისა და შინაარსის შესახებ ანონიმური უკუკავშირის მიწოდება – მომსახურებაში არ არსებობს სპეციალურად გამოყოფილი ყუთი ან შესაბამისი კითხვარი.
 
მომსახურების მიმწოდებელი უზრუნველყოფს ბენეფიციარებს, ოთხჯერადი ჯანსაღი კვებით. კვების მიწოდების პროცესში გათვალისწინებულია ბენეფიციართა მოთხოვნილებები/  თავისებურებანი.

ფიზიკური გარემო აღჭურვილია ბენეფიციართა ასაკისა და ინტერესების შესაბამისი რესურსებით. მომსახურება ბენეფიციარებს ეხმარება ფორმალური და არაფორმალური განათლების მიღებაში, თუმცა სახლში ზოგადი განათლების მიღების პროცესს არ აქვს ორგანიზებული ხასიათი.
 
მომსახურებაში მცხოვრები ბენეფიციარები უზრუნველყოფილნი არიან  პროფილაქტიკური და სხვა სახის სამედიცინო შემოწმებებით, რასაც ადასტურებს  ბენეფიციართა პირად საქმეში მათი ჯანმრთელობის მდგომარეობის შესახებ არსებული განახლებული დოკუმენტები.
მომსახურებაში განსაზღვრულია ბენეფიციართა ქცევის მართვის მეთოდები, რასაც იცნობენ როგორც ბენეფიციარები, ასევე თანამშრომლები. პერსონალს აქვს ინფორმაცია გამოსაყენებელი მეთოდების შესახებ, რომელიც მოიაზრებს არაძალადობრივ მიდგომას ბენეფიციარის მიერ ქცევის წესის დარღვევის შემთხვევაში.

ააიპ საქველმოქმედო ჰუმანიტარული ფონდი ,,ბრეს“ საქართველო აღნიშნულ ფართზე კანონმდებლობით დადგენილი წესით რეგისტრირებულია მცირე საოჯახო ტიპის სახლის მომსახურების მიმწოდებლად, 8 ბენეფიციარზე. სახლში არსებული საძინებელი ოთახების რაოდენობა, ოთახების კვადრატულობის გათვალისწინებით (სტანდარტთან შესაბამისობაში) უზრუნველყოფს მხოლოდ 7 ბენეფიციარის მომსახურებას, მიუხედავად იმისა, რომ სახლი საკმაოდ დიდია და არსებობს საკმარისი ფართი დამატებითი საძინებელი ოთახის მოსაწყობად. გათვალისწინებით იმისა, რომ სახლი არ არის გაზიფიცირებული, ზამთარში  საცხოვრებელი ფართის გასათბობად იყენებენ ელექტრო გამათბობლებსა და სახლის პირველ სართულზე განთავსებულ ბუხარს.

შენობასა და მთელ ტერიტორიაზე შენარჩუნებულია სისუფთავე. თითოეული ბენეფიციარი უზრუნველყოფილია პირადი ჰიგიენისათვის საჭირო ინდივიდუალური საგნებით. დაცულია ბენეფიციართა პირადი ნივთების ხელშეუხებლობა. მედიკამენტები ხელმისაწვდომია მხოლოდ იმ პირისთვის, რომელიც პასუხისმგებელია ბენეფიციართა მედიკამენტებით უზრუნველყოფაზე (აღმზრდელი). 

მომსახურების მიმწოდებელი ორგანიზაციის  მხრიდან უზრუნველყოფილია თანამშრომელთა რეგულარული ზედამხედველობა და მათთვის პროფესიული განვითარების შესაძლებლობა.
ვიზიტის შედეგები: 
განხორციელებული მონიტორინგის შედეგად გამოვლინდა, რომ:  
მუხლი1. ინფორმაცია მომსახურების შესახებ

სრულად აკმაყოფილებს ბავშვზე ზრუნვის სტანდარტს:
შინაგანაწესი, სააღმზრდელო საქმიანობის ლიცენზიის დამადასტურებელი დოკუმენტი და შესაბამის სახელმწიფო პროგრამაში რეგისტრაციის დამადასტურებელი დოკუმენტი ხელმისაწვდომია ნებისმიერი დაინტერესებული პირისთვის. მომსახურებაში დაცულია მცირე საოჯახო ტიპის სახლში ამ მომენტისთვის მოთავსებული ყველა ბენეფიციარის პირადი საქმე.
მომსახურებაში  ხელმისაწვდომია  სააღმზრდელო პროგრამა, ასევე  თანამშრომელთა კვალიფიკაციის დამადასტურებელი დოკუმენტაცია, კანონმდებლობით  დადგენილი წესით გაფორმებული ხელშეკრულებები, ძალადობის ფაქტებისა და პასუხად გატარებული ღონისძიებების, ასევე უბედური შემთხვევის აღრიცხვის ჟუნალები. 
ნაწილობრივ აკმაყოფილებს ბავშვზე ზრუნვის სტანდარტს:
სააღმზრდელო პროგრამა არ არის სრულყოფილი, რადგან მასში არ არის გაწერილი აღზრდის მეთოდიკა. 
შინაგანაწესი სრულად არ შეესაბამება ბავშვზე ზრუნვის სტანდარტით გათვალისწინებულ მოთხოვნებს, რადგან არ მოიცავს: მოხალისეებისა და პრაქტიკაზე მყოფი სტუდენტების ქცევისა და ინფექციური დაავადებების თავიდან აცილების მიზნით შემუშავებულ წესებს.  
ვერ ამაყოფილებს სტანდარტს:  
მომსახურების შესახებ დეტალური საინფორმაციო ფურცელი, ასევე აზრის გამოხატვის პასუხად გატარებული ღონისძიებების წერილობითი აღრიცხვის დოკუმენტები არ არის ხელმისაწვდომი.  

ვერ აკმაყოფილებს სტანდარტს, საჭიროებს სასწრაფო რეაგირებას:

მომსახურებამ ვერ წარმოადგინა ბენეფიციართა სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალი. სახლის აღმზრდელების მიერ წარმოდგენილ იქნა მხოლოდ დროებითი გაყვანის ბარათები.
მუხლი 2.მომსახურების ინკლუზიურობა
სრულად აკმაყოფილებს ბავშვზე ზრუნვის სტანდარტს:
ბენეფიციარებს აქვთ მომსახურებით სარგებლობის თანაბარი შესაძლებლობა მიუხედავად სქესის, ენის, რელიგიის, ეთნიკური და სოციალური წარმომავლობისა. ისინი დაცულნი არიან  დისკრიმინაციის, მიკერძოებული ან უარყოფითი დამოკიდებულებისა თუ ქმედებისაგან როგორც მომსახურების მიმწოდებლის, ასევე სხვა ბენეფიციარის/პირის მხრიდან. დაცულია თითოეული ბენეფიციარის უფლებები და თავისუფლებები. ისინი იღებენ დახმარებას თემში არსებულ სხვადასხვა სოციალურ მომსახურებებში – დადიან თექაზე მუშაობის, ცეკვის, ფრენბურთისა და ჭიდაობის წრეებზე, სარგებლობენ ჯანმრთელობის დაზღვევის სახელმწიფო პროგრამით, ჩართულნი არიან ზოგადსაგანმანათლებლო პროცესში.
ნაწილობრივ აკმაყოფილებს ბავშვზე ზრუნვის სტანდარტს:
ბენეფიციართა ინდივიდუალური საჭიროებებისა და შესაძლებლობების შესაბამისად მომსახურების მიმწოდებლის მიერ დაგეგმილი და გატერებული ღონისძიებები არასაკმარისია – მცირე საოჯახო ტიპის სახლის აღსაზრდელებსა და პერსონალთან ინტერვიუს პროცესში, ცალკეულ ბენეფიციარებთან მიმართებაში გამოიკვეთა მათთვის ფსიქოლოგიური დახმარების გაწევისა  და განათლების მიღების პროცესში ინტერვენციული ღონისძიებების ორგანიზების საჭიროება, რომელიც მიმდინარე ეტაპზე არ არის მათთვის ხელმისაწვდომი (ფსიქოლოგის რეგულარული დახმარება, სპეციალური საგანამანათლებლო გეგმა). 
მუხლი 3.  კონფიდენციალობის დაცვა

სრულად აკმაყოფილებს ბავშვზე ზრუნვის სტანდარტს:
დაცულია ბენეფიციარის კორესპონდენციების, საუბრებისა და პირადი შეხვედრების კონფიდენციალურობა. ბენეფიციარის პირადი ინფორმაცია (ჯანმრთელობის, ოჯახის, ქცევითი თავისებურებების და ა.შ.) საჯაროდ არ განიხილება, გარდა იმ შემთხვევებისა, როდესაც მსგავსი განხილვა მომსახურების ნაწილია. არის შესაბამისი გარემო ინდივიდუალური კონსულტაციებისათვის (კონფიდენციალობისთვის). ბენეფიციარები და მათი აღმზრდელები ცალსახად აღნიშნავდნენ, რომ ბენეფიციარებს თავისუფლად შეუძლიათ გამოიყენონ თავიანთი ოთახი მშობელთან, მეგობრებთან და სხვა ადამიანებთან შეხვედრებისათვის.                                                                                                                                                                                                                                                                                                                                                                                                                                                                                                                                                                                                                                                                                                                                                                                                      
ნაწილობრივ აკმაყოფილებს ბავშვზე ზრუნვის სტანდარტს:
ბენეფიციარის პირადი საქმეები ინახება დედობილ–მამობილის საძინებელ ოთახში (დევს სამუშაო მაგიდაზე).  ინტერვიუს დროს დედობილმა აღნიშნა, რომ საძინებლის კარების ჩაკეტვის საჭიროებას ვერ ხედავს, ბენეფიციარებსა და აღმზრდელებს შორის ჩამოყალიბებული ნდობაზე დაფუძნებული ურთიერთობიდან გამომდინარე.

მუხლი 4. მომსახურებისას ინდივიდუალური მიდგომა

სრულად აკმაყოფილებს ბავშვზე ზრუნვის სტანდარტს:
ბენეფიციარის მომსახურებაში ჩარიცხვიდან 30 დღის განმავლობაში შემუშავებულია ბავშვის მომსახურების ინდივიდუალური გეგმა, სადაც აღწერილია, თუ რა სახის მომსახურებას იღებს ბენეფიციარი, დაგეგმილი მომსახურების განხორციელების განრიგი, მოსალოდნელი შედეგები და გეგმის შესრულებაზე პასუხისმგებელ პირთა ვინაობა და ვალდებულებები.
ნაწილობრივ აკმაყოფილებს ბავშვზე ზრუნვის სტანდარტს:
ბენეფიციართა პირადი საქმეები შეიცავს ”სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ” საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის  №52/ნ ბრძანებით განსაზღვრულ ყველა დოკუმენტს, გარდა  ჯანმრთელობის მდგომარეობის შესახებ ცნობებისა (2 ბენეფიციარზე). ასევე ერთ–ერთ ბენეფიციარზე, რომელიც აღმზრდელის თქმით რამდენიმე თვეა ამორიცხულია მომსახურებიდან, სახლში ხელმისაწვდომი არ არის სააღმზრდელო დაწესებულებიდან მისი გაყვანის/ამორიცხვის თაობაზე რეგიონული საბჭოს გადაწყვეტილება. შესაბამისი ჩანაწერი ბენეფიციარის ამორიცხვის შესახებ  სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალის არ არსებობის გამო არსად ფიქსირდება.
ბენეფიციართა პირადი საქმეები შეიცავს ინფორმაციას გეგმის განხორციელებისა და მიღწევების შესახებ, ასევე ბენეფიციართა სოციალიზაციისა და სხვა საკითხებთან დაკავშირებით, თუმცა ის ინფორმაცია, რომელიც უკავშირდება ბენეფიციარებისთვის განათლების მიღების პროცესის ორგანიზებასა და ამ მიზნით გასატარებელ კონკრეტულ ღონისძიებებს შემოიფარგლება ზოგადი მიზნებით და მეტად მწირია.
მუხლი 5. ემოციური და სოციალური განვითარება
სრულად აკმაყოფილებს ბავშვზე ზრუნვის სტანდარტს:

არსებული გარემო უზრუნველყოფს ბენეფიციართა შორის და თანამშრომლებისადმი  ნდობაზე და კეთილგანწყობაზე დაფუძნებული მჭიდრო ურთიერთობების ჩამოყალიბებას, რაც დაკვირვების პროცესში ადვილად შესამჩნევი იყო.  
დედობილი და მამობილი მუდმივად ზრუნავენ ბენეფიციარებზე, არიან გაწონასწორებული და ემპათიურები, ადვილად გრძნობენ ბენეფიციართა ემოციურ განწყობას, ცდილობენ სახლში არსებული გარემო იყოს მუდმივად პოზიტიური. აშკარაა, რომ დადებითი მიჯაჭულობა  სახლში  თბილ და ოჯახურ გარემოს  ქმნის. 

აღმზრდელები ბენეფიციარების სურვილის გათვალისწინებით ცდილობენ  ისინი ჩართონ სახლის საქმიანობაში. მომსახურების მიმწოდებელი ხელს უწყობს ბენეფიციარებს საკუთარ კანონიერ წარმომადგენლებთან,  თანატოლებთან და თემის სხვა წევრებთან ურთიერთობასა და მათი კანონიერი წარმომადგენლების ვალდებულებათა რეალიზებას. 

მომსახურება ეხმარება ბენეფიციარებს სოციალური და ყოფითი უნარების შეძენასა და განვითარებაში მათივე ინტერესების გათვალისწინებით. 
ბენეფიციარები მაქსიმალურად არიან დაახლოებული თემთან, სკოლასთან, ხშირია დაბადების დღეების და სხვა დღესასწაულების ერთობლივი აღნიშვნა. 
მუხლი 6. კვება

სრულად აკმაყოფილებს ბავშვზე ზრუნვის სტანდარტს:

მომსახურების მიმწოდებელი უზრუნველყოფს ბენეფიციარებს, მათი სურვილის გათვალისწინებით,  ჯანსაღი კვებით. სახლში მოქმედებს ე.წ. ,,ღია მაცივრის“ პრინციპი. არ იყენებს ბენეფიციარისთვის საკვების შეზღუდვას დისციპლინური ზომის სახით და კვების მიწოდების პროცესში გათვალისწინებულია ბენეფიციართა მოთხოვნილებები/  თავისებურებანი. გარდა ამისა, მომსახურების მიმწოდებელი დღე-ღამის განმავლობაში უზრუნველყოფს ბენეფიციარებს საკმარისი რაოდენობის უსაფრთხო სასმელი წყლით. წყლის მუდმივ მიწოდებასთან დაკავშირებული პრობლემების გამო, სახლში არსებობს წყლის რეზერვუარი, რომელსაც საჭიროების შემთხვევაში იყენებენ.

მუხლი 7. დასვენებისა და გაჯანსაღების შესაძლებლობები
სრულად აკმაყოფილებს ბავშვზე ზრუნვის სტანდარტს:

მომსახურების მიმწოდებელი ხელს უწყობს ბენეფიციართა თამაშებისა და ღონისძიებების დაგეგმვას, როგორც შენობაში, ისე მის გარეთ. ფიზიკური გარემო აღჭურვილია ბენეფიციართა ასაკისა და ინტერესების შესაბამისი რესურსებით, ბენეფიციარებს აქვთ რამოდენიმე ველოსიპედი, თითოეულ აღსაზრდელზე არის ერთი კომპიუტერი. მომსახურებაში განთავსებულია ფაზლები, ლეგოები, მუსიკალური საკრავი, საკითხავი ლიტერატურა. 
უზრუნველყოფილია ბენეფიციართა ჯგუფური დასვენება საქართველოს კურორტებზე. 
ნაწილობრივ აკმაყოფილებს სტანდარტს:
ბენეფიციართათვის ხელმისაწვდომია ტელევიზორის, კომპიუტერის და სხვა ტექნიკის მოხმარება, თუმცა არ არის დაბალანსებული. ინტერვიუსა და დაკვირვების შედეგად გამოიკვეთა, რომ  ბენეფიციართა უმეტესობა დროის დიდ ნაწილს უთმობს კომპიუტერულ თამაშებს.

მუხლი 8.განათლება
სრულად აკმაყოფილებს ბავშვზე ზრუნვის სტანდარტს:

მომსახურების მიმწოდებელი ახორციელებს ბენეფიციართა ჩართვას ზოგადი და პროფესიული განათლების მიღების პროცესში. აღმზრდელებს იშვიათად, მაგრამ აქვთ სატელეფონო საუბრები კლასის დამრიგებლებთან, ესწრებიან მშობელთა კრებებს. ყველა ბენეფიციარს მიეწოდება არაფორმალური განათლება, მოხალისეობრივი ან  ახლომდებარე  ტერიტორიაზე მოქმედი წრეების საშუალებით - დადიან ფრენბურთის, თექაზე მუშაობის, ცეკვის, ძიუდოს წრეებზე.
მომსახურება ბენეფიციარებს მათთვის გასაგები ფორმით აწვდის ინფორმაციას გაეროს „ბავშვის უფლებათა კონვენციით” გათვალისწინებული უფლებებისა და მოვალეობების, ასევე ბავშვთა დაცვის მოქმედი კანონმდებლობის პრინციპების შესახებ. 

ნაწილობრივ აკმაყოფილებს სტანდარტს:

მომსახურება ბენეფიციარებს ეხმარება ფორმალური და არაფორმალური განათლების მიღებაში, თუმცა სახლში ზოგადი განათლების მიღების პროცესს არ აქვს ორგანიზებული ხასიათი. ბენეფიციარებთან ინტერვიუს საშუალებით გაირკვა, რომ სახლში განათლების მიღების პროცესს მცირე დრო ეთმობა, მათი სურვილის შესაბამისად. 
სახლში პერსონალის მიერ სასწავლო პროცესზე ზედამხედველობა ხშირ შემთხვევაში ზედაპირულია. მომსახურების ინდივიდუალურ გეგმებში არსებული ჩანაწერები მწირი და არაინფორმატიულია.  
ვერ აკმაყოფილებს სტანდარტს, საჭიროებს სასწრაფო რეაგირებას:

მომსახურების ერთ-ერთი ბენეფიციარი სპეციალური საგანმანათლებლო საჭიროების მქონეა და ესაჭიროება ინდივიდუალური სასწავლო გეგმით სწავლება, თუმცა ამ კუთხით რეაგირება არ არის განხორციელებული. აღმზრდელი დამოუკიდებლად ცდილობს ბენეფიციარს დააძლევინოს აკადემიური ჩამორჩენა. 
მუხლი 9. ჯანმრთელობის დაცვა

სრულად აკმაყოფილებს ბავშვზე ზრუნვის სტანდარტს:
ბენეფიციარებისა და აღმზრდელებისა მიერ მოწოდებული ინფორმაციის შედეგად გამოიკვეთა, რომ მომსახურებაში მცხოვრები ბენეფიციარები უზრუნველყოფილნი არიან  პროფილაქტიკური და სხვა სახის სამედიცინო შემოწმებებით, რასაც ადასტურებს  ბენეფიციართა პირად საქმეში არსებული განახლებული დოკუმენტები ბენეფიციართა ჯანმრთელობის მდგომარეობის შესახებ (ფორმა #100). მომსახურე სამედიცინო დაწესებულებაში ბენეფიციართა სამედიცინო ისტორიები აღმზრდელის თქმით გახსნილია 2010 წლიდან და არ შეიცავს ინფორმაციას წინარე პერიოდში ჩატარებული აცრებისა და სხვა ღონისძიებების შესახებ. ინფექციებზე მიმდინარეობს კონტროლი ექიმის მიერ რეკომენდირებული ღონისძიებებით. ინტერვიუს დროს აღმზრდელმა  აღნიშნა, რომ  ხშირად აქვთ ვიზიტები ექიმთან, რასაც მოწმობს დედობილის მიერ ნაწარმოები ექიმთან კონტაქტის რვეული, სადაც თითოეულ ბენეფიციართან მიმართებაში დაწვრილებით არის აღწერილი ექიმთან ვიზიტის მიზანი, დანიშნულება და შესრულება.
ბენეფიციარებს აღმზრდელთა მიერ მიეწოდებათ სათანადო ინფორმაცია: სექსუალური განათლების, პირადი ჰიგიენის, ალკოჰოლის, ნარკოტიკების, თამბაქოს და სხვა მავნე ნივთიერებების გამოყენების მოსალოდნელ შედეგებსა და ჯანსაღი ცხოვრების წესის შესახებ. 
მომსახურებაში ხელმისაწვდომია უბედური შემთხვევების აღრიცხვის ჟურნალი, ჩანაწერების გარეშე.
მუხლი 10. უკუკავშირისა და გაპროტესტების პროცედურები
სრულად აკმაყოფილებს ბავშვზე ზრუნვის სტანდარტს:

უკუკავშირისა და პროტესტის გამოხატვის მარტივი და ნათელი პროცედურები, რომელიც შინაგანაწესით არის განსაზღვრული ცნობილია ბენეფიციარებისათვის. ისინი თამამად გამოხატავენ საკუთარ აზრს ყოველდღიურად, საღამოს შეხვედრებზე. ბენეფიციარების სურვილები და მოსაზრებები გათვალისწინებულია მათთან დაკავშირებული გადაწყვეტილების მიღების პროცესში. 
ვერ აკმაყოფილებს ბავშვზე ზრუნვის სტანდარტს:
უკუკავშირის გონივრული შემთხვევების დოკუმენტური აღრიცხვა მომსახურების მიერ არ ხორციელდება. მომსახურებას არ აქვს შექმნილი პირობა იმისათვის, რომ ბენეფიციარმა ან/და  მისმა კანონიერმა წარმომადგენელმა შეძლოს მომსახურების სტრუქტურისა და შინაარსის შესახებ ანონიმური უკუკავშირის მიწოდება – მომსახურებაში არ არსებობს სპეციალურად გამოყოფილი ყუთი ან შესაბამისი კითხვარი. 
მუხლი 11. ძალადობისგან დაცვა

სრულად აკმაყოფილებს ბავშვზე ზრუნვის სტანდარტს:
მომსახურების მიმწოდებელი იცნობს და ხელმძღვანელობს მოქმედი კანონმდებლობით („ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ” საქართველოს კანონი, „ბავშვთა დაცვის მიმართვიანობის (რეფერირების) პროცედურების დამტკიცების შესახებ” შრომის, ჯანმრთელობისა და სოციალური დაცვის მინისტრის, შინაგან საქმეთა მინისტრისა და განათლებისა და მეცნიერების მინისტრის 2010/31/05 ერთობლივი ბრძანება N152/ნ – N496 – N45/ნ).
მომსახურებაში ხელმისაწვდომია ძალადობის ფაქტებისა და მის პასუხად გატარებული ღონისძიებების წერილობითი აღრიცხვის ჟურნალი, რომელშიც არ არის დაფიქსირებული არანაირი ინფორმაცია ძალადობის  შემთხვევების შესახებ, თუმცაღა  სახლში არსებული პოზიტიური გარემოს გათვალისწინებით შეგვიძლია ვიმსჯელოთ, რომ სახლში ძალადობის ფაქტები არ ფიქსირდება. 

ნაწილობრივ აკმაყოფილებს ბავშვზე ზრუნვის სტანდარტს, საჭიროებს სასწრაფო რეაგირებას:
მომსახურების მიმწოდებლის მხრიდან ბენეფიციართა ფსიქო-სოციალური დახმარების მიზნით გატარებული ღონისძიებები არასაკმარისია. აღნიშნულ პროცესში არ არის ჩართული შესაბამისი კვალიფიკაციის სპეციალისტები და მომსახურების დახმარება შემოიფარგლება აღმზრდელის მხრიდან ბენეფიციარებთან ინდივიდუალურად გაწეული მუშაობით. ერთ–ერთი აღსაზრდელის ფსიქოლოგიური დახმარების საჭიროება მნიშვნელოვნად გამოხატულია, რომელსაც ადასტურებს სახლის აღმზრდელიც, თუმცა აღნიშნულ ბენეფიციართან მომსახურების დახმარება (გარდა აღმზრდელის მუშაობისა) მიმდინარე ეტაპზე შემოიფარგლა მხოლოდ სსიპ სოციალური მომსახურების სააგენტოს ფსიქოლოგის ერთჯერადი კონსულტაციით (აღნიშნული ინფორმაცია დადასტურდა აღმზრდელთან ინეტრვიუირებით).
მუხლი 12. ზრუნვა და მეთვალყურეობა

სრულად აკმაყოფილებს ბავშვზე ზრუნვის სტანდარტს:
მომსახურებაში განსაზღვრულია ბენეფიციართა ქცევის მართვის მეთოდები, რასაც იცნობენ როგორც ბენეფიციარები, ასევე თანამშრომლები. პერსონალს აქვს ინფორმაცია გამოსაყენებელი მეთოდების შესახებ, რომელიც მოიაზრებს არაძალადობრივ მიდგომას ბენეფიციარის მიერ ქცევის წესის დარღვევის შემთხვევაში. ბენეფიციარის მიმართ არ არის  გამოყენებული ფიზიკური შეზღუდვა. აღმზრდელები ძირითადად იყენებენ პოზიტიური დისციპლინის ტექნიკებს, როგორიცაა წახალისება, ჯილდო, შექება და სხვა.  ქცევის მართვის მეთოდებს იცნობენ როგორც ბენეფიციარები, ასევე აღმზრდელები. სახლში პერსონალსა და აღსაზრდელებს შორის დამოკიდებულება ნდობასა და ურთიერთპატივისცემას ემყარება.

მუხლი 13.  დამოუკიდებელი ცხოვრებისთვის მომზადება და მომსახურებიდან გასვლა

სრულად აკმაყოფილებს ბავშვზე ზრუნვის სტანდარტს:
მომსახურების მიწოდების პროცესში მომსახურება ხელს უწყობს ბენეფიციარებს დამოუკიდებელი ცხოვრებისათვის საჭირო უნარების განვითარებაში, ასევე მომსახურებიდან გასვლის პროცესში, იქნება ეს სხვა მომსახურებაში გადასვლა, ოჯახში დაბრუნება, თუ დამოუკიდებელი ცხოვრების დაწყება.

მომსახურება ხელს უწყობს ბენეფიციარს და/ან მის კანონიერ წარმომადგენელს ჩართული იყოს გადაწყვეტილების მიღების პროცესში, რომელიც ეხება მისი მომსახურებიდან გასვლას. მომსახურებიდან გასვლის შემთხვევაში, მიმწოდებელი ბენეფიციარს და/ან მის კანონიერი წარმომადგენლს მისი მოთხოვნის შემთხვევაში აწვდის მომსახურებაში დაცული პირადი საქმის ყველა დოკუმენტს ან/და მის ასლს სოციალური მუშაკის  მეშვეობით. 
მონიტორინგის პროცესში მცირე საოჯახო ტიპის სახლში მომსახურების მიღებას აგრძელებდა სააღმზრდელო დაწესებულებიდან რეგიონული საბჭოს გადაწყვეტილებით ამორიცხული ერთ–ერთი სრულწლოვანი ბენეფიციარი, რომელიც მომსახურების მიმწოდებელმა მისი არაკეთილსაიმედო გარემოში აღმოჩენის თავიდან აცილების მიზნით დროებით დატოვა მცირე საოჯახო ტიპის სახლში და მიმწოდებელი თავისი ძალებით ცდილობს დაეხმაროს მას პირადი ცხოვრების მოწყობაში. 
ნაწილობრივ აკმაყოფილებს ბავშვზე ზრუნვის სტანდარტს:
მომსახურება ნაკლებად არის ჩართული, რომ ბენეფიციარებმა 14 წლის ასაკიდან განავითარონ თავისი შესაძლებლობები უმაღლესი განათლების მიღების თვალსაზრისით. სახლში არაორგანიზებული ხასიათი აქვს ფორმალური განათლების მიღების პროცესს, რომლის საფუძველს ერთის მხრივ ქმნის სწავლისადმი აღსაზრდელთა დაბალი ინტერესი/მოტივაცია და ხშირ შემთხვევაში მათი აკადემიური ჩამორჩენა.
ბენეფიციართა პროფესიული უნარების შეძენასთან დაკავშირებით, ინტერვიუს პროცესში დადგინდა, რომ სახლის 3 ბენეფიციარი (მათ შორის 2 ამოიცხულია მომსახურებიდან, ერთ–ერთის ამორიცხვის თაობაზე გადაწყვეტილება მომსახურების მიმწოდებელმა ორგანიზაციამ მიიღო მონიტორინგის ჩატარების წინა დღეს) გასულ წელს ეუფლებოდა პროფესიულ ცოდნას გორის პროფესიულ სასწავლებელში (ელექტრომექანიკოსი, მეფილე.) ბენეფიციარები ჩართულნი არიან არაფორმალური განათლების მიღების პროცესში.  
მუხლი 14. ბენეფიციარზე ორიენტირებული გარემო

სრულად აკმაყოფილებს ბავშვზე ზრუნვის სტანდარტს:
მომსახურება ხორციელდება ისეთ გეოგრაფიულ გარემოში, სადაც ბენეფიციარებს ადვილად მიუწვდებათ ხელი ფორმალური/არაფორმალური განათლებისა და ჯანმრთელობის დაცვის ობიექტებზე, თუმცა პროფესიული განათლების ობიექტები მცირე საოჯახო ტიპის სახლიდან მოშორებით არის განთავსებული და მომსახურების მიმწოდებელი უზრუნველყოფს ბენეფიციარებისათვის მგზავრობის თანხის ანაზღაურებას (გორი, მცხეთა).   

სახლის ფიზიკური გარემო მაქსიმალურად არის მიმსგავსებული ოჯახურთან. სამზარეულო უზრუნველყოფილია სათანადო აღჭურვილობით. სველი წერტილები შესაბამისობაშია ბენეფიციართა რაოდენობასთან. სახლი უზრუნველყოფილია სეზონის შესაბამისი ტემპერატურით. გათვალისწინებით იმისა, რომ სახლი არ არის გაზიფიცირებული, ზამთარში  მის გასათბობად იყენებენ ელექტრო გამათბობლებსა და სახლის პირველ სართულზე განთავსებულ ბუხარს, რომლის საკვამური აღმზრდელებისა და  ბენეფიციართა გადმოცემით დაზიანდა გასულ ზამთარს, რომლის შედეგად დაზიანებული კედლების კვალი და სახლში არსებული სპეციფიური სუნი დღესაც ადვილად შესამჩნევია.

შენობაში არის სპეციალური ოთახი, სადაც შესაძლებელია ბენეფიციართან ინდივიდუალური მუშაობა, კონფიდენციალური გასაუბრება და კონსულტირება. მომსახურებაში არის ბენეფიციართა ასაკისა და საჭიროების შესაბამისი სააღმზრდელო, საგანმანათლებლო, საინფორმაციო და შემეცნებითი დანიშნულების  ნივთები. თითოეული ბენეფიციარი უზრუნველყოფილია პირადი ჰიგიენისათვის საჭირო ინდივიდუალური საგნებით (მაგ.: პირსახოცი, კბილის ჯაგრისი, საპონი, სუფთა თეთრეული და სხვა).

შენობაში აკრძალულია თამბაქოს მოხმარება, აღმზრდელებისა და ბენეფიციარების თქმით სიგარეტის ამკრძალავი ნიშნის არსებობა არ მიესადაგება სახლში არსებულ ოჯახურ გარემოს. აღნიშნული ნიშანი ბენეფიციარებში მათივე თქმით იწვევს ბავშვთა სახლთან ასოცირებას და მომსახურება შეგნებულად არ აკეთებს აფიშირებას.   
ვერ აკმაყოფილებს ბავშვზე ზრუნვის სტანდარტს, საჭიროებს სასწრაფო რეაგირებას:
ააიპ საქველმოქმედო ჰუმანიტარული ფონდი ,,ბრეს“ საქართველო აღნიშნულ ფართზე კანონმდებლობით დადგენილი წესით რეგისტრირებულია მცირე საოჯახო ტიპის სახლის მომსახურების მიმწოდებლად, 8 ბენეფიციარზე. სახლში არსებული საძინებელი ოთახების რაოდენობა, ოთახების კვადრატულობის გათვალისწინებით (სტანდარტთან შესაბამისობაში) უზრუნველყოფს მხოლოდ 7 ბენეფიციარის მომსახურებას, მიუხედავად იმისა, რომ სახლი საკმაოდ დიდია და არსებობს საკმარისი ფართი დამატებითი საძინებელი ოთახის მოსაწყობად. 

მუხლი 15. უსაფრთხოება და სანიტარიული მდგომარეობა
სრულად აკმაყოფილებს ბავშვზე ზრუნვის სტანდარტს:

შენობასა და მთელ ტერიტორიაზე შენარჩუნებულია სისუფთავე. კიბეებსა და აივნებს აქვთ მოაჯირი. მალფუჭებადი საკვები ინახება მაცივარში. მედიკამენტები ხელმისაწვდომია მხოლოდ იმ პირისთვის, რომელიც პასუხისმგებელია ბენეფიციართა მედიკამენტებით უზრუნველყოფაზე (აღმზრდელი). დაცულია ბენეფიციართა პირადი ნივთების ხელშეუხებლობა. 
თითოეულ აბაზანა-საპირფარეშოში არის ჰიგიენური დანიშნულების ნივთები. ნაგავი ინახება დახურულ კონტეინერში,  სპეციალურად ამისთვის გამოყოფილ ადგილას და ნაგვის გატანა ხდება რეგულარულად. 
ნაწილობრივ აკმაყოფილებს ბავშვზე ზრუნვის სტანდარტს:
მომსახურების შენობაში შესაძლებელია მხოლოდ დედობილ/მამობილის კუთვნილი ტელეფონით სარგებლობა, რომლის თანხას ისინი საკუთარი ფინანსებით უზუნველყოფენ; მაგთიფიქსის ტელეფონი, რომელიც დუშეთის გამგეობამ საჩუქრად გადასცა სახლს ანგარიშზე თანხის არ არსებობის გამო არ გამოიყენება.

ვერ აკმაყოფილებს ბავშვზე ზრუნვის სტანდარტს:
თვალსაჩინო ადგილზე არ არის გამოკრული პოლიციის, სახანძროს, სამაშველო სამსახურის, სასწრაფო სამედიცინო დახმარების, გაზის, ელექტროენერგიის, წყლის და კანალიზაციის მომწოდებელი ადგილობრივი სამსახურების  საკონტაქტო ინფორმაცია.
მუხლი 16. მოთხოვნები პერსონალის მიმართ

სრულად აკმაყოფილებს ბავშვზე ზრუნვის სტანდარტს:

უზრუნველყოფილია თანამშრომელთა რეგულარული ზედამხედველობა და მათთვის პროფესიული განვითარების შესაძლებლობა, პერსონალთან ინტერვიუს შედეგად გამოირკვა, რომ ხშირად არიან ჩართული პროფესიული გადამზადების პროცესში. მომსახურებაში ჩართულ პერსონალს, გარდა ტექნიკური პერსონალისა, გავლილი აქვს საქართველოს შრომის, ჯანმრთელობისა და სოციალური დაცვის სამინისტროს ინიციატივით შემუშავებული სატრენინგო კურსი. 
მომსახურებაში დაცულია  აღმზრდელებისა და ბენეფიციარების შემდეგი თანაფარდობა: 24– საათიან მომსახურებაში ყოველ 5 ბენეფიციარზე მინიმუმ ერთი აღმზრდელი. სახლის აღსაზრდელებთან 5 დღის განმავლობაში მუშაობს  დედობილ/მამობილი, ხოლო შაბათ–კვირას ჩამნაცვლებელი აღმზრდელები. 
� ჩარჩოში ჩასმული





